
BOSHQARUV HISOBI TIZIMIDA 
BUDJETLASHTIRISHNING NAZARIY-

MЕTODOLOGIK JIHATLARI
Urmanova Umida Xakimdjanovna 

Astraxan davlat texnika universiteti Toshkent viloyati filiali, 
Umumiy ekologiya va iqtisodiyot kafedrasi dots.nti, i.f.f.d. (PhD) 

Annotatsiya: Mazkur maqola budjetlashtirishning iqtisodiy mohiyati va uni boshqaruv hisobi tizimida rivojlantirish masa-
lalari bayon qilingan. Qishloq xo‘jaligida har xil budjetlashtirish variantlarini qo‘llash afzalliklari yoritilgan. Ko‘p tarmoqli 
fermer xo‘jaligi boshqaruvining turli darajalarida tuzilishi mumkin bo‘lgan budjetlarning namunaviy tarkiblari tavsiya 
qilin gan. Shuningdek, fermer xo‘jaliklarida budjetlarni ishlab chiqish va tuzish bo‘yicha ham takliflar berilgan.

Kalit soʻzlar: budjet, rejalashtirish, budjetlashtirish, fermer xo‘jaliklari budjet turlari, daromad markazlari, umumiy budjet, 
balans budjet.
Abstract: This article describes the economic essence of budgeting and issues related to its development in the 
management accounting system. The advantages of applying various budgeting options in agriculture are highlighted. 
Sample compositions of budgets that can be formed at different levels of management of a diversified farming enterprise 
are recommended. Recommendations for the development and preparation of budgets in farming enterprises are also 
provided.

Key words: budget, planning, budgeting, types of farm budgets, revenue centers, overall budget, projected balance sheet.
Аннотация: В данной статье изложена экономическая сущность бюджетирования и вопросы его развития в 
системе управленческого учета. Освещены преимущества применения различных вариантов бюджетирования 
в сельском хозяйстве. Рекомендованы примерные составы бюджетов, которые могут быть сформированы на 
различных уровнях управления многопрофильным фермерским хозяйством. Также предложены рекомендации 
по разработке и составлению бюджетов в фермерских хозяйствах.

Ключевые слова: бюджет, планирование, бюджетирование, виды бюджетов фермерских хозяйств, центры 
доходов, общий бюджет, прогнозный баланс.

K I R I S H 
Jahonda aholi sonining muntazam o‘sib borishi, iste’mol hajmining ortishi, qishloq xo‘jaligi yerlarining deg-

radatsiyasi, iqlim o‘zgarishining oqibatlari va ta’minot zanjirlaridagi uzilishlar global miqyosda oziq-ovqat mah-
sulotlariga bo‘lgan talabning keskin ortishiga hamda oziq-ovqat xavfsizligi masalasining keskinlashuviga sabab 
bo‘lmoqda. BMTning Oziq-ovqat inqiroziga qarshi kurashish bo‘yicha global tarmog‘i (GNAFC) ma’lumotlariga 
ko‘ra, “2021-yilda 53 ta mamlakatda 193 million kishi, 2022-yilda 58 ta mamlakatda 258 million kishi keskin 
oziq-ovqat xavfsizligi inqiroziga duch keldi”1. Mazkur inqirozni yumshatish uchun oziq-ovqat xavfsizligini ta’min-
lash, qishloq xo‘jaligi mahsulotlarini ishlab chiqarish va qayta ishlashni kengaytirish, oziq-ovqat mahsulotlari 
yetkazib berish zanjirining uzluksizligi va agrar ishlab chiqarishda resurslar hamda xarajatlar tejamkorligiga 
erishish orqali mahsulotlar tannarxini pasaytirish va raqobatbardoshligini oshirish, moliyaviy instrumentlardan 
foydalanish imkoniyatlarini kengaytirish va korxonalarning moliyaviy barqarorligini ta’minlash moliyaviy bosh-
qaruv tizimini takomillashtirishni taqozo etmoqda.

Ma’lumki, Prezidentimiz Sh.M.Mirziyoyevning shaxsan tashabbusi bilan fermer, dehqon xo‘jaliklari va 
tomorqa yer egalari kengashi hamda agroklasterlar tashkil etilgunga qadar amaliyotchilar katta qiziqish bildi-
rishmagani bois, budjetlashtirishni joriy qilish hamda fermer xo‘jaliklarida budjetlashtirish tizimidan foydala-
nish masalalari iqtisodiy adabiyotlarda yetarlicha yoritilmagan edi. Lekin iqtisodchi olimlar orasida ba’zan bir 
tomondan, budjet boshqaruvi tushunchasi, ikkinchi tomondan, pul oqimlarini rejalashtirish va nazorat qilish 
tushunchalari qo‘llanib kelinmoqda. Aslida esa, pul oqimlarini rejalashtirish va nazorat qilish budjetlashtirish 
tizimining muhim bir qismi, xolos. Shu tufayli “budjet” va “budjetlashtirish” tushunchalariga aniqlik kiritishimiz 
zarur.

1 https://www.wfp.org/news/ Global report on food crises: Number of people facing acute food insecurity rose to 258 million in 58 countries in 
2022

M A V Z U G A  O I D  A D A B I Y O T L A R N I N G  T A H L I L I 
Omma orasida budjet deganda, ko‘pincha davlat boshqaruviga oid kategoriya – O‘zbekiston  

Respublikasining Oliy Majlisida muhokama qilinadigan va tasdiqlanadigan davlat budjeti tushuniladi. Shu 
o‘rinda respublikamizning iqtisodchi olimlari A.X.Pardayev va B.X.Pardayevlar fikrlarini keltirishimiz o‘rinlidir: 
“Odatda, budjet haqida gap ketganda juda ko‘pchilik korxona rahbarlari o‘zlarini g‘ayritabiiy sezishadi. Sababi, 
budjet atamasi odatda davlat moliyasiga, davlat budjeti tushunchalari bilan bog‘liq, deb qarashadi hamda uni 
xarajatlar smetasi ko‘rinishida tasavvur qilishadi. Korxona miqiyosida esa bu tushunchaning asl mohiyatiga 
tegishli darajada e’tibor qaratishmaydi”2. 

B.A.Xasanov va A.A.Xashimovlar ushbu atamalarning mazmunini ta’riflashga quyidagicha yondashganlar: 
“Budjet atamasi keng ma’noda, davlat miqiyosida iqtisodiy siyosatni ishlab chiqish, yalpi ichki mahsulotning 
qiymatini taqsimlash va qayta taqsimlash natijasida hukumat ixtiyorida markazlashgan pul fondlarining shaklla-
nishi va ulardan oqilona foydalanishni anglatadi.

Tor ma’noda esa, budjetlashtirish atamasi hali bizning iqtisodiy adabiyotlarda atroflicha yoritilmagan, 
chunki korxonaning doimiy asosga qo‘yilgan kompleks rejalashtirish, nazorat va xo‘jalik faoliyati tahlili tizimi 
shu paytgacha faqatgina biznes-rejalashtirish bilan cheklangan edi”3. 

Budjet boshqaruvning yangicha uslubi va vositasi sifatida R.R.Hasanov, N.H.Haydarov, T.S.Malikov va 
boshqalardan iborat mualliflar jamoasi tomonidan quyidagicha ta’riflangan: “Zamonaviy korxona rahbarlari 
kelajakda faoliyati samarali bo‘lishini, tobora keskinlashib boradigan raqobatga chidamining ortib borishini 
astoydil istashsa - boshqaruv hisobini tashkil qilish va yuritish maqsadida budjetni tushunish butunlay boshqa 
ma’noni ham anglatishini e’tirof eta bilishlari lozim”4.

Xorijlik soha olimlari V.M.Popov va b. “Budjet - bu moliyaviy (pulda - O‘.U.) ifodalangan reja. Buxgalteriya 
qabul qilingan qarorlar to‘g‘riligini baholash uchun muhim ko‘rsatkich bo‘lsada, rejalashtirish ham budjetlasht-
irish ham raqamlarni taqqoslash emas, muhimi – bu qarorlarni qabul qilish mexanizmini yo‘lga qo‘yish”5 deb 
ta’rifl aydi. Shu nuqtayi nazardan, faoliyatni boshqarish “budjet” emas, balki ko‘proq “budjetlashtirish” ta’rifiga 
kiradi. Bundan tashqari, ko‘rib chiqilayotgan ta’riflardan budjetlar rejalashtirishning qanday turiga - strategik 
yoki joriy rejalashtirish turiga kirishi ham aniq emas. Chunki ba’zi strategik maqsadlar ham miqdoriy o‘lcho-
vlarda ifoda etilishi mumkin. Masalan, rus olimi N.P.Ivashenko tahriri ostida chop etilgan “Firma iqtisodiyoti” 
darsligida “Budjetlashtirish - resurslarni taqsimlash va budjetlarni taqqoslashning strategiyalari, dasturlari va 
rejalarini amalga oshirishni ta’minlaydigan tizimni shakllantirish”6 sifatida tavsiflanib, strategik rejalashtirish 
bilan bog‘lagan. 

V.K.Sklyarenko, V.M. Prudnikovlar “budjet” tushunchasini “smeta” atamasi bilan birga ishlatib, uni “Firma 
budjeti – rejalashtirilayotgan yilda korxonaning barcha xo‘jalik bo‘linmalari va funksional xizmatlarining daro-
madlar va xarajatlar yig‘ma rejasi (smetasi)” sifatida ta’riflaydilar. Darhaqiqat, budjet mo‘ljallab qo‘yilgan 
tadbirlarni bajarishning o‘ziga xos ish vositasi bo‘lib, bunda ijrochilar, bajarilish vaqti hamda vositalari aniq 
belgilangan bo‘ladi. Shunday qilib, mazkur ta’rifda mualliflar budjetni (smetani) korxonaning joriy faoliyatini 
rejalashtirishga kiritgan. Lekin ta’rif biroz tor va noaniqroq ekanini tan olish zarur deb hisoblaymiz.

Ta’riflar ilmiy sharhlarini umumlashtirish va mushohada qilish asosida quyidagi mualliflik yondashuvi taklif 
qilinadi: Fermer xo‘jaligining budjeti - kelgusi yil uchun daromadlar va xarajatlar, pul oqimlari, aktivlar va kapi-
talni taqqoslashga imkon beradigan moliyaviy hujjat bo‘lib, unda xo‘jalik faoliyatining barcha tomonlari qamrab 
olinadi.  

M.S.Abryutina fikriga ko‘ra “Korxona faoliyatini budjetlashtirish budjetning boshidan oxirigacha bo‘lgan 
ko‘rsatkichlarni markazlashgan holda ishlab chiqish va kuzatib borish, javobgarlik markazlari bo‘yicha tabaqa-
langan korxona. Korxona joriy faoliyat kabi, investitsion faoliyat bo‘yicha ham pul mablag‘larining tushumi va 
sarflanish ko‘rsatkichlarini o‘z ichiga oladi”7 deb budjetlashtirish mohiyatini batafsilroq ochib bergan.

N.B.Abdusalomova ushbu atamalarning mazmunini ta’riflashga quyidagicha yondashgan: “budjetlashtirish 
barcha boshqaruv funksiyalariga ega bo‘lgan boshqarish texnologiyasi bo‘lib, budjetlashtirish tamoyillari orqali 
korxona faoliyatini moliyaviy rejalashtirish, daromad va xarajatlarni nazorat qilish texnologiyasi, loyihaviy moli-
yaviy ko‘rsatkichlarni tahlil qilish va ular asosida resurslarni boshqarishga imkon beradi”8.

2 Пардаев А.Х., Пардаев Б.Х.  Бошқарув ҳисоби/ -Т.: Ғофур Ғулом номидаги нашриёт-матбаа ижодий уйи, 2008. - Б.104.
3 Хасанов Б.А. Хашимов А.А. Бошқарув ҳисоби: олий ўқув юртлари учун дарслик. ТДИУ.-Тошкент:Yanginashr, 2011. – Б.168.
4 Молиявий бошқарув. /Муаллифлар жамоаси Р.Р .Ҳасанов, Н.Ҳ.Ҳайдаров, Т.С.Маликов ва бошқ; Ўзбекистон Республикаси 

Президенти ҳузуридаги Давлат ва жамият қурилиши Академияси. -Тошкент: Ғофур Ғулом номидаги нашриёт-матбаа ижодий 
уйи, 2009. -Б.679.

5 Попов В.М. и др. Бизнес фирмы и бюджетирование потока денежных средств. - М.: Финансы и статистика, 2003,-С.114.
6 Экономика фирмы. Учебник/ Под общ. ред. проф. Н.П.Иващенко. -М.:ИНФРА -М, 2006. – С.468. (Учебник экономического 

факультета им. М.В.Ломоносова).
7 Абрютина М.С. “Экономика предприятия”: Учебник.-М.: Издательство “Дело и Сервис”, 2004. – С.488.
8 Абдусаломова Н.Б Бошқарув ҳисоби тизимида ички назорат ва бюджетлаштириш услубиятини такомиллаштириш, Тошкент 

– “Фан ва технология” -2019, -384.

Shunday qilib, mavjud ilmiy va o‘quv-uslubiy manbalar tahlili rejalashtirish, dasturlashtirish va budjetlash-
tirish tushunchalarini aniq ajratishga imkon berdi. Reja-maqsadlar tizimi va maqsadga erishishga doir strategi-
yalardir. Dastur-strategiyalarni amalga oshirishga doir batafsil tadbirlar majmuasidir. Budjet esa maqsad, strate-
giya va mo‘ljallangan tadbirlarning moliyaviy ifodasi, bajarilishining prognoz qilinayotgan moliyaviy natijalari 
va buning uchun zarur bo‘lgan xarajatlar majmuyidir. Shuningdek, “budjetlashtirish” tushunchasini budjetlar 
tuzish, ularning bajarilishini javobgarlik markazlari va korxona darajasida nazorat va tahlil qilish orqali moli-
yaviy natijalarni hamda moliyaviy ahvolni boshqarish jarayonini axborot bilan ta’minlash tizimi sifatida tavsi-
flashga; tegishli budjetlarni muvofiqlashtirish asosida korxona faoliyatini muvofiqlashtirishga; korxona bosh-
qaruv tizimining har bir pog‘onasida (shu jumladan, bo‘linmalar darajasida) umumiy moliyaviy maqsadlarga 
erishishga qaratilgan qarorlar qabul qilishga mo‘ljal olish; shuningdek, budjetlarni tuzish va nazorat qilishga 
korxonaning barcha darajadagi menejerlarini jalb etish imkonini beradi. 

T A D Q I Q O T  M E T O D O L O G I YA S I 
Tadqiqot jarayonida avvalo umumiy metodologik asos sifatida dialektika; ilmiy tafakkur, analiz va sintez, 

induksiya va deduksiya, induktiv-deduktiv, abstrakt-mantiqiy metodlar, qiyoslash kabi nazariy umumilmiy 
metodlardan foydalanildi. Umumilmiy empirik metodlardan esa, ilmiy va qomusiy manbalarni sharhlash,  kuza-
tish va retrospektiv tahlil usullari qo‘llanildi.

T A H L I L  V A  N A T I J A L A R
Mavjud ilmiy va o‘quv-uslubiy manbalar tahlili rejalashtirish, dasturlashtirish va budjetlashtirish tushun-

chalarini aniq ajratishga imkon berdi. Reja-maqsadlar tizimi va maqsadga erishishga doir strategiyalardir. 
Dastur-strategiyalarni amalga oshirishga doir batafsil tadbirlar majmuasidir. Budjet esa maqsad, strategiya 
va mo‘ljallangan tadbirlarning moliyaviy ifodasi, bajarilishining prognoz qilinayotgan moliyaviy natijalari va 
buning uchun zarur bo‘lgan xarajatlar majmuyidir. Shuningdek, “budjetlashtirish” tushunchasini budjetlar 
tuzish, ularning bajarilishini javobgarlik markazlari va korxona darajasida nazorat va tahlil qilish orqali moli-
yaviy natijalarni hamda moliyaviy ahvolni boshqarish jarayonini axborot bilan ta’minlash tizimi sifatida tavsi-
flashga; tegishli budjetlarni muvofiqlashtirish asosida korxona faoliyatini muvofiqlashtirishga; korxona bosh-
qaruv tizimining har bir pog‘onasida (shu jumladan, bo‘linmalar darajasida) umumiy moliyaviy maqsadlarga 
erishishga qaratilgan qarorlar qabul qilishga mo‘ljal olish; shuningdek, budjetlarni tuzish va nazorat qilishga 
korxonaning barcha darajadagi menejerlarini jalb etish imkonini beradi. 

Tadqiq qilingan ilmiy-nazariy manbalar, o‘quv-uslubiy adabiyotlar va amaliyot ma’lumotlariga asoslanib, 
ko‘p tarmoqli fermer xo‘jaligi boshqaruvining turli darajalarida tuzilishi mumkin bo‘lgan budjetlarning namunaviy 
tarkibini tavsiya qilamiz (1-jadval).

1-jadval. Ko‘p tarmoqli fermer xo‘jaligi boshqaruvining turli sohalarida tuziladigan budjetlarning turkumlanishi.
Boshqaruv  sohalari Budjet turlari

Fermer xo‘jaligi

Umumxo‘jalik xarajatlari budjeti
Umumiy(bosh) budjet
Foyda va zararlar budjeti
Pul oqimlari budjeti
Davr xarajatlari budjeti
Mablag‘lar manbalari budjeti
Balans budjeti

Daromad markazlari

Sotish budjeti
Foyda va zararlar budjeti
Pul oqimlari budjeti
Mablag‘lar manbalari budjeti
Balans budjeti

Tarmoqlar yoki
bo‘linmalar

Ishlab chiqarish budjeti(o‘simlikchilik, chorvachilik va b.)
Zaxiralar budjeti
Xaridlar budjeti
Umumishlab chiqarish xarajatlari budjeti

Xarajat markazlari
Materiallardan foydalanish budjeti
Davr xarajatlari budjeti
Mehnat haqi budjeti

Loyihalar
Bozorni o‘zlashtirish budjeti
Loyiha ishlab chiqish budjeti
Yangi qurilish budjeti

Demak, qishloq xo‘jaligida har xil budjetlashtirish variantlarini qo‘llashning asosiy omillaridan biri tarmoqlar 
soni va faoliyat ko‘lamidir. Shunday ekan, fikrimizcha, dehqon xo‘jaliklari va agrar sohadagi xizmat ko‘rsatuvchi 
kichik korxonalar uchun budjetlashtirishning to‘la tizimini joriy qilish maqsadga muvofiq emas. Biroq, budjet-
lashtirish tizimining muhim elementlarini qo‘llash ularda qiziqish uyg‘otishi mumkin.

Shunday qilib, fermer xo‘jaliklarida budjetlarni ishlab chiqish va tuzish quyidagi maqsadlarni nazarda tutadi: 
turli davrlar uchun xo‘jalik faoliyatini rejalashtirishni o‘z ichiga oladigan, kelajakka mo‘ljallangan strategiyani 

belgilash;
fermer xo‘jaligida javobgarlik markazlari bo‘yicha xarajatlar va foydaning optimal nisbatini aniqlash;
moddiy va pul mablag‘lariga bo‘lgan ehtiyojlarni aniqlash;
moddiy va pul mablag‘lari oqimlarini optimallashtirish;
haqiqiy xarajatlar va normativlarni solishtirish yo‘li bilan javobgarlik markazlari faoliyatining samaradorligini 

baholash va nazorat qilish;
xatarlarni aniqlash va ularni pasaytirish.
Shunday qilib, fermer xo‘jaliklari oldida asosiy moliyaviy reja va xo‘jalikning tarmoq(bo‘linma)lari hamda 

xo‘jalik bilan tashqi muhit o‘rtasidagi munosabatlarni iqtisodiy jihatdan tartibga solish vositasi sifatida budjet-
lashtirish uslublarini egallash vazifasi turadi.  

X U L O S A L A R  V A  T A K L I F L A R 
Fermer xo‘jaliklarining moliyaviy-iqtisodiy ahvoli yuzasidan o‘tkazilgan tahlillar shuni ko‘rsatdiki, ishlab 

chiqarish samaradorligini tavsiflovchi ko‘plab ko‘rsatkichlar hali ham past darajada qolib kelmoqda. Bunday 
sharoitlarda fermerlar boshqaruvning bozor mexanizmlarini, xususan ichki xo‘jalik mexanizmlarini sinchiklab 
o‘zlashtirib, o‘zlariga o‘zlari yordam berishlari zarur. Ilmiy-uslubiy jihatdan asoslangan, avvalo fermer xo‘jalikla-
rining ichki salohiyati va imkoniyatlariga yo‘naltirilgan budjetlashtirish tizimi bozor mexanizmining mana shunday 
vositasi hisoblanadi. Shu bois, fermer xo‘jaliklarida moliya-xo‘jalik faoliyatini boshqarishning ilg‘or va samarali 
usullarini joriy qilish uchun tegishli axborot bazasi tayyorlanishi, bunda hisob va xarajatlar tahlilini boshqarish 
tizimi asosiy obyekt bo‘lib xizmat qilishi kerak.  

Yuqorida keltirilgan tahlil va mulohazalardan kelib chiqib, fermer xo‘jaliklarida budjetlashtirish tizimini joriy 
qilish, ularning samaradorligini oshirish va moliyaviy barqarorligini ta’minlash uchun muhim ahamiyatga ega 
ekanligi ko‘rinadi. Budjetlashtirish orqali fermer xo‘jaliklari o‘z faoliyatini rejalashtirish, moddiy va pul mablag‘la-
rini samarali boshqarish, xatarlarni aniqlash va ularni pasaytirish, xarajatlar va daromadlarni nazorat qilish 
imkoniyatiga ega bo‘ladilar.

Budjetlashtirish tizimining muhim elementlarini qo‘llash fermer xo‘jaliklari va kichik agrar korxonalar uchun 
ayniqsa foydali bo‘lib, ularning qiziqishini uyg‘otishi mumkin. Bunday tizimlarni joriy qilish fermer xo‘jaliklarining 
moliyaviy natijalarini yaxshilashga, bozordagi raqobatbardoshligini oshirishga va qishloq xo‘jaligi mahsulotlarini 
ishlab chiqarishni kengaytirishga yordam beradi.

Shuningdek, fermer xo‘jaliklarida budjetlashtirish faoliyatini amalga oshirish quyidagi maqsadlarga erish-
ishga yordam beradi:

1. Kelajakka mo‘ljallangan strategiyani belgilash va turli davrlar uchun xo‘jalik faoliyatini rejalashtirish.
2. Xarajatlar va daromadlarning optimal nisbatini aniqlash.
3. Moddiy va pul mablag‘lariga bo‘lgan ehtiyojlarni aniqlash va oqimlarini optimallashtirish.
4. Haqiqiy xarajatlar va normativlarni solishtirish orqali javobgarlik markazlari faoliyatining samaradorligini 

baholash va nazorat qilish.
5. Xatarlarni aniqlash va ularni pasaytirish.
Budjetlashtirish qisqa muddatli mufassal rejalashtirish tizimi, tasdiqlangan budjetlarning operativ hisobi va 

bajarilishini nazorat qilish tizimi, mo‘ljallangan natijalarga erishish maqsadida chetlanishlarni tahlil qilish va tar-
tibga solish tizimi sifatida reja, hisob va tahlil ishlarini asosiy boshqaruv vazifalariga uyg‘unlashgan yondashuv 
asosida o‘zgartirish zaruratini yuzaga keltiradi va moliyaviy resurslarni boshqarish tizimini sifat jihatidan yangi 
darajaga chiqarish imkoniyatini yaratadi. 

Shunday qilib, fermer xo‘jaliklarida budjetlashtirishning amaliyotga joriy etilishi ularning umumiy sama-
radorligini oshirishga, qabul qilinayotgan boshqaruv qarorlari moliyaviy oqibatlarining shaffofligiga erishiladi, 
moliyaviy natijalar va pul oqimlarini boshqarishning imkoniyatlari haqqoniy baholashga va qishloq xo‘jaligi mah-
sulotlarini ishlab chiqarishni yanada kengaytirishga olib keladi.

